
St. Lukas Evangelium.




					





1. Kapittal.




Dademield go ædnagak riebmam læk daid dappatusaid čallet, mak duođairakkan min lut dappatuvvum læk,

2 nuftgo si migjidi muittalam læk, guđek algo oidne, ja guđek sane balvvalægjen šaddam læk;

3 de mongis buorren adnim, go buokrakkan vuost algo rajast buristrakkan barggam læm cogardet, maŋŋalaǥai daid saǥaid dunji čallet, armogassamus Theophilam!

4 vai dam oapa duotvuođa don oaǯok boddi boattet, mi njalme saǥai mield dunji oapatuvvum læ.

5 Herodes, Judæa gonagas beivin, de pap læi Abia juoǥost, gæn namma Sakarias læi, ja su akka Aron niedain læi, ja su nama læi Elisabeth.

6 Mutto gugtug vanhurskasak læiga Ibmel audast, ja mainnetæbmen soi vagjoleiga hærra bakkomi ja asatusai mield.

7 Ja manna sodnust i læm; dastgo ELisabeth šaddotæbme læi, ja gugtug boares læiga.

8 Mutto dappatuvui, go pap-amates Ibmel audast son daǥai juoǥos vuoro mield,

9 ja vuorbbe sunji gačai, papavuođa viro mield, suoivasid oafferuššat, de son hærra tempal sisa manai.

10 Ja obba almug ædnagvuotta olggobæld rokkadallamen læi, dam gaskast go suoivasak oafferuššujuvvujegje.

